
da bergoena, dan pada mentjela boesoeknja agama itoe.

Achir-achir Keizer menanjak pada pangkat „Thaijpokking” bernama Tio To Goan, dan pangkat „Tiongsieling” bernama Tio Soe Hing, bagimana marika poenja pendapetan dari hal agama Boedha itoe.

Berdoewa ini lantas tjeritaken, dan memoedji atas agama Boedha poenja moelia, dan Padri-Padri poenja kelakoean njang poetieh bersieh, serta alim perdjalananja, maka bergoena ija poenja doa aken mengoedjoebken itoe soembajangan besar.

Ter'amat soeka hati setelah Keizer mendenger marika poenja perbilangan, laloe berkata: „kamoe berdoewa poenja omongan ada dengen atoeran, setoedjoe sekali pada pendapetankoe, sekarang siapa njang brani tjegah lagi niatkoe, mesti lantas terbri hoekoeman;” Keizer prentah Gwie Tien, Siauw Lie, dan Tio To Goan, aken oeroes dan lekas atoer soembajangan itoe, dan pilieh satoe Padri njang tikto boewat kepala'in, sa'soedanja membri itoe prentah Keizer masoek ka'dalem astana, dan koempoelan itoe boebar, masing-masing pada poelang ka'roemahnja.

Besoek paginja ija bertiga koempoelken sekalian Padri-Padri itoe, njang terpilieh hanja 1200 banjaknja, njang bakal toero membatja doa, selainnja tida terpake, sabanjaknja Padri-Padri itoe ija telah priksa dan pilieh baik-baik

